
1. Անհրաժեշտությունը
«Հայաստանի Հանրապետության կառավարության 2018 թվականի  ապրիլի 12-ի N 448-Ա որոշումն ուժը կորցրած ճանաչելու մասին» Հայաստանի Հանրապետության կառավարության որոշման ընդունման անհրաժեշտությունը պայմանավորված է առողջապահության բնագավառում նոր քաղաքականության և մոտեցումների մշակման արդյունքում Ընկերությունը հավատարմագրային կատավարման հանձնելու աննպատակահարմարությամբ: 

1. Ընթացիկ իրավիճակը և խնդիրները
2018 թվականի  ապրիլի 12-ին Հայաստանի Հանրապետության կառավարության կողմից ընդունվել է N 448-Ա որոշումը, որով նախատեսվել է «Վաղարշապատի հիվանդանոց» պետական փակ բաժնետիրական ընկերության հարյուր տոկոս Հայաստանի Հանրապետության սեփականությունը հանդիսացող բաժնետոմսերով հավաստված իրավունքները հանձնել հավատարմագրային կառավարման: 
Նշված որոշման կայացման համար հիմք էր ընդունվել ՀՀ առողջապահության նախարարության կողմից իրականացված ուսումնասիրությունները, որոնց համաձայն պարզվել է, որ «Վաղարշապատի հիվանդանոց» ՊՓԲԸ-ի ենթակառուցվածքները չեն համապատասխանում բժշկական սպասարկմանը ներկայացվող ժամանակակից պահանջներին, բժշկական սարքավորումները և կահույքը բարոյապես և ֆիզիկապես մաշված են (մի մասն արտադրված է դեռևս խորհրդային տարիներին), որի արդյունքում նշված հաստատությունը գործում է թերծանրաբեռնված, ինչն էլ իր հերթին անդրադառնում է հիվանդանոցի ֆինանսական կայունության վրա:
Ներկայումս առողջապահության նախարարությունը մշակում է բժշկական օգնության և սպասարկման ոլորտում նոր քաղաքականություն և ոլորտի զարգացման նոր մոտեցումներ, ինչը հնարավորություն կտա բարձրացնել  հիվանդանոցային ծառայություններ մատուցող հաստատությունների գործունեության արդյունավետությունը: 
3.  Կարգավորման նպատակը և բնույթը
Իրավական ակտի նախագծի նպատակն է «Վաղարշապատի հիվանդանոց» պետական փակ բաժնետիրական ընկերության հարյուր տոկոս Հայաստանի Հանրապետության սեփականությունը հանդիսացող բաժնետոմսերով հավաստված իրավունքները չտրամադրել հավատարմագրային կառավարման, դրա փոխարեն մշակել առավել արդյունավետ մեխանիզմներ՝ ուղղված մատուցվող բժշկական ծառայությունների որակի բարելավմանը, ենթակառուցվածքների արդիականացմանը, բժշկական սարքավորումներով վերազինմանը, կահույքով և պարագաներով հագեցմանը:
4. Նախագծի մշակման գործընթացում ներգրավված ինստիտուտները և անձինք
Իրավական ակտի նախագիծը մշակվել է Հայաստանի Հանրապետության առողջապահության նախարարության աշխատակազմի իրավաբանական վարչության կողմից:

1. Իրավական ակտերի ցանկ, որոնց հիման վրա մշակվել է իրավական ակտի նախագիծը`
	«Նորմատիվ իրավական ակտերի մասին» ՀՀ օրենք
	

2. Նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտություն չի առաջանում:

3. Պետական կամ տեղական ինքնակառավարման մարմնի բյուջեում ծախսերի և եկամուտների էական ավելացում կամ նվազում չի նախատեսում: 


